
	1. ՀՀ ֆինանսների նախարարություն

	06-10-2022թ.

	
	N 01/2-1/17327-2022

	1․ 2015 թվականի սեպտեմբերի 17-ի թիվ 1118-Ն որոշման հավելվածի 4-րդ կետի համաձայն՝ մաքսատուրքից ազատելու արտոնությունը կիրառվում է գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի (այդ թվում՝ լիզինգով ձեռք բերված) նկատմամբ, որոնք չեն արտադրվում ԵԱՏՄ անդամ երկրներում (կամ արտադրվում են ներդրումային ծրագրի իրականացման համար ոչ բավարար քանակով), կամ ԵԱՏՄ անդամ երկրներում արտադրվող նմանատիպ ապրանքները չեն համապատասխանում ներդրումային ծրագրի իրականացման համար անհրաժեշտ տեխնիկական չափանիշներին: Վերը նշվածի մասով հիմք է ընդունվում անձի հայտարարությունը։
Ընկերության կողմից ներկայացված ներդրումային ծրագրի 2-րդ կետով, սակայն, նշվում է, որ 3-րդ երկրներից ներդրումային ծրագրի շրջանակում մաքսատուրքի արտոնություններով ապրանքի ներմուծման համար հիմք է հանդիսանում այդ ապրանքների ցածր գինը, ինչը չի համապատասխանում վերոնշյալ կարգավորմանը:

	 Չի ընդունվել։ Նշվածի մասով հիմք է ընդունվում անձի հայտարարությունը։ Կից ներկայացվում է ընկերության կողմից տրամադրված բացատրագիրը նշվածի մասով։

	[bookmark: _Hlk69199583]2. ՀՀ պետական եկամուտների կոմիտե

	 06-10-2022թ. 

	
	 N 01/3-2/71703-2022

	1. Կարգի 11-12-րդ կետերի համաձայն` Կարգի իմաստով ներդրումային ծրագրի իրականացումը չի կարող գերազանցել հինգ տարին: Կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը, իսկ ներմուծման սկզբնաժամկետը չի կարող լինել ավելի շուտ, քան նույն հավելվածի 13-րդ կետով նախատեսված հայտի` Հայաստանի Հանրապետության էկոնոմիկայի նախարարություն ներկայացման հաջորդ օրը։ Հաշվի առնելով նշվածը` առաջարկում ենք Նախագծի 2-րդ կետի 2-3-րդ ենթակետերը համապատասխանեցնել վերոնշյալ իրավակարգավորումներին:
2. Հայտին կից ներկայացված Ձև N 4-ում և Նախագծի հավելվածում ներկայացված ապրանքների ցանկերում նշված ապրանքի վերաբերյալ տեղեկությունները բավարար չեն Եվրասիական տնտեսական միության արտաքին տնտեսական գործունեության ապրանքային անվանացանկի` դասակարգման ճշգրտության վերաբերյալ դիրքորոշում ներկայացնելու համար:
Միաժամանակ՝ «ԲԵՍՏՊԱԿ» սահմանափակ պատասխանատվությամբ ընկերությունը (ՀՎՀՀ՝ 01227709, գրանցված՝ 10.04.2001թ․) գործում է հարկման ընդհանուր համակարգում, ըստ ներկայացրած վերջին՝ 2022թ. սեպտեմբեր ամսվա եկամտային հարկի և սոցիալական վճարի ամսական հաշվարկի ունի 2 հարկման բազա ունեցող վարձու աշխատողներ, որոնց միջին հարկման բազան կազմում է 110,000 դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 02.10.2022թ․ դրությամբ ընկերությունը ունի հարկային մարմնի կողմից վերահսկվող եկամուտների գծով պարտավորություն:



	 Ընդունվել է։









Ընդունվել է։








 






	3․ ՀՀ արդարադատության նախարարություն
	06-10-2022թ․

	
	N /27.4/44207-2022

	1․ 1. Նախագծի 2-րդ կետի 2-րդ ենթակետի համաձայն՝ «ԲԵՍՏՊԱԿ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է ս․թ․ օգոստոսի 25-ից՝ մինչև ծրագրի իրականացման վերջնաժամկետը:
Նախագծի 2-րդ կետի 3-րդ ենթակետի համաձայն՝ ծրագրի իրականացման ժամկետ է սույն որոշումն ուժի մեջ մտնելուց հետո՝ 5 տարի, սակայն ծրագրի իրականացման ժամկետը չի կարող գերազանցել ապրանքների ներմուծման ժամկետը։
Այս առումով հարկ ենք համարում անդրադառնալ Հայաստանի Հանրապետության կառավարության 2015 թվականի սեպտեմբերի 17-ի թիվ 1118-Ն որոշման (այսուհետ՝ Որոշում) պահանջներին, մասնավորապես՝ 
Որոշման հավելվածի 4-րդ կետի համաձայն՝ մաքսատուրքից ազատելու արտոնությունը կիրառվում է գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի (այդ թվում՝ լիզինգով ձեռք բերված) նկատմամբ, /…/: 
Որոշման հավելվածի 11-րդ կետի համաձայն՝ սույն կարգի իմաստով ներդրումային ծրագրի իրականացումը չի կարող գերազանցել հինգ տարին:
 Որոշման հավելվածի 12-րդ կետի համաձայն՝ սույն կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման ժամկետը, իսկ ներմուծման սկզբնաժամկետը չի կարող լինել ավելի շուտ, քան սույն հավելվածի 13-րդ կետով նախատեսված հայտի` Հայաստանի Հանրապետության էկոնոմիկայի նախարարություն ներկայացման հաջորդ օրը։ 
Այսպիսով՝ ստացվում է, որ մաքսատուրքից ազատելու արտոնությունը կարող է կիրառվել միայն այն տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի նկատմամբ, որոնք ներմուծվել են գերակա ոլորտում իրականացվող ներդրումային ծրագրի շրջանակներում և ծրագրի իրականացման նպատակով: Միևնույն ժամանակ սահմանվում է, որ ներդրումային ծրագրի իրականացումը չի կարող գերազանցել հինգ տարին:
Վերոհիշյալ նորմերի բովանդակային վերլուծությունից պարզ է դառնում, որ համապատասխան տեխնոլոգիական սարքավորումների, դրանց բաղկացուցիչ և համալրող մասերի, հումքի և (կամ) նյութերի ներմուծումն իրականացվում է գերակա ոլորտում իրականացվող ներդրումային ծրագրի շրջանակներում, ուստի ենթադրվում է, որ ՀՀ կառավարության որոշմամբ՝ ներդրումային ծրագրի իրականացման համար առավելագույնը 5 տարի ժամկետի սահմանումը պետք է վերաբերի նաև ներմուծման ժամկետներին, մինչդեռ Որոշմամբ հիշյալ հարաբերությունները հստակ կարգավորված չեն, իսկ նախատեսված կարգավորումները տարաբնույթ մեկնաբանությունների տեղիք են տալիս:
Տվյալ դեպքում նախատեսվում է, որ ներմուծումն իրականացվելու է ս․թ․ օգոստոսի 25-ից՝ մինչև ծրագրի իրականացման վերջնաժամկետը, իսկ ծրագրի իրականացման ժամկետ է սույն որոշումն ուժի մեջ մտնելուց հետո՝ 5 տարի:
Այսպիսով՝ նախագծով նախատեսված կարգավորումների արդյունքում ստացվում է, որ ներդրումային ծրագրի իրականացման շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման համար մաքսատուրքից ազատվելու արտոնության կիրառման ժամկետը փաստացի գերազանցում է հինգ տարին, ինչը գտնում ենք լրացուցիչ քննարկման և վերանայման կարիք ունի: 
Միևնույն ժամանակ հարկ ենք համարում նշել, որ վերանայման կարիք ունի նաև նախագծի 2-րդ կետի 3-րդ ենթակետում նախատեսված այն կարգավորումը, որի համաձայն՝ ծրագրի իրականացման ժամկետը չի կարող գերազանցել ապրանքների ներմուծման ժամկետը՝ նկատի ունենալով Որոշման հավելվածի 12-րդ կետի կարգավորումները, որոնց համաձայն՝ ներմուծման ժամանակահատվածը չի կարող գերազանցել ծրագրի իրականացման ժամկետը:
[bookmark: _GoBack]2. Նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջները, ըստ որի՝ «Թվական» բառը և դրա հոլովաձևերը գրվում են ամբողջությամբ՝ Նախագծի 2-րդ կետի 2-րդ ենթակետում «ս.թ» տառերն անհրաժեշտ է փոխարինել «սույն թվականի» բառերով 

